
ANJUNG TAMU ONLINE: Setinggi-tinggi ucapan terima kasih diucapkan kepada 
Pengarah Jabatan Pembangunan dan Penyenggaraan (JPP) dan staf khususnya Unit 
Pertanian Landskap dan Perhutanan yang diterajui oleh arkitek landskap Norani Abu 
Seman di atas inisiatif mempromosikan UUM sempena Discover UUM 2016.  
 
Memetik hadis Riwayat Muslim, “Dunia ini hijau dan cantik, Tuhan melantik kamu 
sebagai pengurusnya. DIA melihat apa yang kamu lakukan”.  
 
Umum menyedari, alam semulajadi universiti di rimba hijau memberikan kedamaian di 
hati, tenang bahkan udara yang nyaman menurut pengunjung yang rata-rata memberi 
maklumbalas yang memberangsangkan semasa lawatan ke UUM. 

Dalam konteks ini, Welcome Centre yang beroperasi pada 15 Jun 2014 hasil cetusan 
idea Naib Canselor UUM ke- 7, Prof. Dato’ Seri Dr. Mohamed Mustafa Ishak terbukti 
memberi impak yang besar.  
 
Selain itu, pelawat di peringkat domestik dan antarabangsa bertali arus setiap hari ke 
UUM Welcome Centre sekaligus melonjakkan bilangan pengunjung ke UUM sempena 
Discover UUM bahkan promosi semakin disebarluaskan. 
 
Terkini, UUM Welcome Centre yang dipilih oleh JPP sebagai lokasi untuk penilaian 
panel juri untuk pertandingan Landskap 2015 anjuran Majlis Daerah Kubang Pasu 
Kedah telah berjaya dinobatkan sebagai Johan Pertandingan Landskap (Kategori 
Pejabat Kerajaan/Swasta) pada 15 Februari 2016. 
 
“Sama-samalah kita menjaga keindahan kampus UUM sepanjang masa”, kata Norani 
yang melahirkan rasa syukur dengan pengiktirafan dan kejayaan yang diraih. 
 
Inilah hadiah paling bermakna untuk kita semua yang menterjemahkan tagline UUM, 
“Universiti di Rimba Hijau” sempena Hari Pengasasan ke-32 UUM. 

